
ᐊᐃᕆᓕ 24, 2020 

ᓯᕗᓕᖅᑎᐅᑉ ᑐᒡᓕᐊᓂᑦ ᑐᓴᒐᒃᓴᖅ: 

ᐅᓐᓄᒃᓴᒃᑯᑦ. ᓯᕗᓕᖅᑎ ᓴᕕᑲᑖᖅ ᐅᓪᓗᒥ ᐃᓇᖏᖅᓯᒪᓂᐊᖅᑕᕋ, ᑖᓐᓇ ᓄᕙᒡᔪᐊᕐᓇᖅ-19−ᒧᑦ 

ᐱᓇᓱᐊᕈᓯᑕᒫᑦ ᑲᓇᑕᒥᐅᑦ ᓯᕗᓕᖅᑎᖏᓐᓂᒃ ᐅᖄᓚᖃᑎᖃᖅᐸᖕᓂᖓᓄᑦ. 

ᓱᓕ ᓇᓗᓇᐃᖅᓯᒪᓪᓚᕆᒃᑐᓂᒃ ᑕᐃᒪᐃᓐᓇᓱᒋᔭᐅᔪᓂᒡᓘᓪᓃᑦ ᓄᕙᒡᔪᐊᕐᓇᖅ-19−ᖃᕐᓂᕐᒥᒃ 

ᐱᑕᖃᕐᓂᖓᓂᒃ ᓇᓗᓇᐃᓪᓚᕆᒃᓯᒪᔪᖃᙱᓚᖅ ᓄᓇᕗᒻᒥ.  

ᐅᓪᓗᒥ, ᑲᑎᖦᖢᒋᑦ ᐃᓄᐃᑦ ᖃᐅᔨᓴᖅᑕᐅᔪᑦ 530-ᖑᓕᖅᑐᑦ. 253 ᒫᓐᓇ ᖃᐅᔨᓴᖅᑕᐅᔪᑦ, 277−ᓗ 

ᐃᓄᐃᑦ ᖃᐅᔨᓴᖅᑕᐅᔪᓐᓃᖅᖢᑎᒃ. 

ᐅᓪᓗᒥ, ᓇᓗᓇᐃᖅᓯᕗᒍᑦ ᑕᒪᕐᒥᑦᑎᐊᖅ ᓄᓇᕗᒻᒥᑦ ᓯᓚᑦᑐᓴᕐᕖᑦ (NAC) 

ᐃᓂᕝᓕᓐᓂᐊᕐᕕᖃᕐᕕᖏᑦ ᐃᓂᒋᔭᐅᕙᒃᑐᓪᓗ ᒫᓐᓇ ᐃᓕᓐᓂᐊᖅᑎᓄᑦ ᒪᑐᔭᐅᓯᒪᓕᖅᐳᑦ 

ᐅᑭᐊᒃᓵᙳᕋᓱᖕᓂᖓᓄᑦ. ᐃᓕᓐᓂᐊᖅᑏᑦ ᖃᑕᙳᑎᓖᑦ ᑕᒪᒃᑯᓇᓃᙱᓐᓇᕈᓐᓇᖅᑎᑕᐅᔪᑦ 

ᓄᓇᕗᒻᒥ ᓯᓚᑦᑐᖅᓴᕐᕖᑦ ᐃᓚᒌᓄᑦ ᐊᖏᕐᕋᕆᔭᐅᔪᖁᑎᖏᓐᓂ.  

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᐱᓕᕆᐊᖑᕙᒃᑐᓄᑦ ᓂᐃᖁᕆᔭᐅᔪᑦ ᐊᔪᕈᓐᓃᖅᓴᖅᑎᑦᑎᔩᓪᓗ 

ᖃᐅᔨᒋᐊᕐᕕᖃᕐᓂᐊᖅᐳᑦ ᐃᓕᓐᓂᐊᖅᑎᖁᑎᒥᓄᒻᒪᕆᖕᒥᓄᑦ ᑕᒪᒃᑯᐊ ᐱᓕᕆᐊᕆᕙᒃᑕᖏᑦ 

ᑲᔪᓯᓂᐊᕋᓗᐊᕐᒪᖔᑕ ᖃᓄᕐᓗ ᑲᔪᓯᓂᖃᕐᓗᑎᒃ.  

ᐃᑉᐸᒃᓴᖅ, ᐅᓯᑲᖅᑕᖅᑎᒥᒃ ᖃᖓᑕᓲᒥᒃ ᑲᓛᖡᑦ ᓄᓈᓄᙵᐅᔪᒥᒃ 

ᐃᖃᓗᖕᓄᙵᐅᔪᖃᓯᑳᓪᓚᒋᐊᖃᓚᐅᕐᒪᑦ ᓯᓚ ᐱᔾᔪᑎᒋᓪᓗᒍ. ᑕᒪᓐᓇ ᐊᓯᐊᒎᖔᕆᐊᖃᓕᖕᓂᖅ 

ᐱᔪᓐᓇᖅᑎᑕᐅᕗᖅ ᓄᓇᕐᔪᐊᓕᒫᒥ ᐊᖏᖃᑎᒌᒍᑎᒋᔭᐅᓯᒪᔪᑎᒍᑦ, ᑕᐃᒃᑯᐊᓗ 6 ᖃᑕᖓᓲᖕᒦᑦᑐᑦ 

ᐱᔭᐅᔭᕆᐊᖃᓪᓚᕆᒃᖢᑎᒃ ᐃᖅᑲᓇᐃᔭᖅᑎᐅᓂᕋᖅᑕᐅᓚᐅᖅᖢᑎᒃ. ᑖᓐᓇ ᖃᖓᑕᓲᖅ 

ᐅᓯᓚᐅᕐᓂᖅᐸᑦ ᐃᑭᒪᔪᓂᒃ, ᑖᒃᑯᐊ ᐊᔪᕐᑎᑕᐅᓇᔭᓚᐅᖅᑐᑦ ᖃᖓᑕᓲᒥᑦ ᐊᓂᔭᕆᐊᒃᓴᖅ. 

ᐱᓕᕆᖃᑎᒋᑦᑎᐊᖅᖢᒍ ᓘᒃᑖᖅ ᐹᑐᓴᓐ, ᑖᒃᑯᐊ ᖃᖓᑕᓲᓕᕆᔩᑦ ᓄᓇᓕᖕᓂ 

ᑐᔪᕐᒥᕕᓕᐊᕈᔾᔭᐅᓚᐅᖅᐳᑦ, ᓇᖕᒥᓂᖅ ᓴᐳᒻᒥᔾᔪᑎᓂᒃ ᐱᖁᑎᓂᒃ ᐊᑐᖅᖢᑎᒃ, ᐃᒡᓗᕈᓯᕐᒥᓂᓪᓗ 

ᐊᓂᑦᑕᐃᓕᑦᑕᐅᓚᐅᖅᖢᑎᒃ, ᑕᐃᑲᓃᓐᓂᕐᒥᓂᓗ ᑕᖃᐃᓯᕆᐅᖃᕐᓂᕆᓪᓚᑦᑖᖅᐸᒃᑕᒥᓂᒃ 

ᑕᖃᐃᖅᓯᖅᖢᑎᒃ ᖃᖓᑕᔪᓐᓇᓚᐅᙱᓐᓂᕐᒥᓂ. 

ᑖᓐᓇ ᖃᖓᑕᓲᖅ ᖃᖓᑦᑕᖅᑲᐅᔪᖅ ᐃᖃᓗᖕᓂᑦ  ᐅᓪᓛᖅ 5:30-ᒧᐊᖅᑎᓪᓗᒍ, 

ᖃᓄᑐᐃᓐᓇᑦᑎᐊᕐᓗ ᐃᓅᖃᑎᖃᓚᐅᙱᓚᑦ ᑖᒃᑯᐊ ᖃᖓᑕᔫᓕᕆᔩᑦ, ᑭᒃᑯᑐᐃᓐᓇᓂᒡᓗ, ᑖᒃᑯᐊ 

ᐃᖃᓗᖕᓃᓐᓂᖏᓐᓂ.  

ᐅᓐᓄᒃ 6:30-ᒧᐊᖅᐸᑦ ᕿᑭᖅᑖᓗᖕᒥᐅᑦ ᖃᐅᓯᓴᐅᑎᖓᑦ ᒪᓕᒡᓗᒍ ᐅᓇᐅᓂᐊᖅᐳᖅ, Nova 

Scotia Remembers, ᑖᓐᓇ ᖃᕆᑕᐅᔭᒃᑰᖓᓗᓂ ᐃᓱᒪᒥᐅᑕᖃᑎᒌᖕᓂᐅᓗᓂ ᑕᐃᒃᑯᓂᖓ 

ᐱᓂᕐᓗᖕᕕᐅᔪᒻᒪᕆᐅᓚᐅᖅᑐᓂᒃ ᐃᖅᑲᐅᒪᓂᖃᕐᓗᑎᒃ ᑕᐃᑲᓂ ᐊᕕᒃᓯᒪᓂᕆᔭᖓᓂ ᐱᓇᓱᐊᕈᓯᐅᑉ 

ᓄᙳᒋᓵᖅᑕᖓᓂ. ᑕᒪᑐᒧᖓ ᐃᓱᒪᒋᔭᖃᕈᕕᑦ, ᑎᓕᐅᖅᐸᒋᑦ ᐃᓚᐅᖁᓪᑎᑦ ᐃᑭᐊᖅᑭᕕᒃᑯᑦ, 

ᑕᓚᕖᓴᒃᑯᓪᓘᓐᓃᑦ ᑕᐅᑐᒡᓗᑎᑦ, ᓅᕙ ᔅᑰᓯᐊᒥᐅᓪᓗ ᓇᖏᖃᑎᒋᓗᒋᑦ, ᑕᒪᕐᒥᑦᑎᐊᕐᓗ ᑲᓇᑕᒥᐅᑦ 

ᑕᐃᒃᑯᐊ 22 ᐃᓅᔪᓐᓃᖅᓯᒪᔪᑦ ᑕᒪᑐᒧᖓ ᐃᒃᐱᒋᑦᑎᐊᕈᒪᓪᓗᒋᑦ.  

ᐱᓇᓱᐊᕈᓯᐅᑉ ᓄᙳᖓᓄᐊᕐᒥᑎᓪᓗᑕ, ᓂᒡᓚᓱᙱᓐᓂᖅᓴᐅᖃᑦᑕᓕᖅᑎᓪᓗᒍᓗ 

ᓯᕿᓐᓂᕐᓂᖅᓴᐅᕙᓕᖅᖢᓂᓗ ᐅᓪᓗᕐᓂ, ᐊᒻᒪᐃᓛᒃ ᐊᐱᕆᓕᕆᕗᒍᑦ ᐊᖏᕐᕋᖅᓯᒪᖃᑦᑕᖁᓪᓗᑎᑦ 

ᐊᑐᖅᐸᒡᓗᑎᓪᓗ ᐃᓅᖃᑎᖕᓂᒃ ᑎᒥᒃᑯᓪᓗ ᐅᖓᓯᒋᔭᖃᖃᑦᑕᕆᐊᖃᕐᓂᕐᒥᒃ. ᖃᐅᔨᒪᔪᖓ ᑕᒪᓐᓇ 

ᐊᔪᕐᓇᕐᓂᖓᓂᒃ, ᖃᐅᔨᒪᔪᖓ ᐊᑕᐅᓯᓐᓈᓗᖕᒥᒃ ᐅᖃᐅᓯᖃᐃᓐᓇᐅᔭᖂᔨᓂᓐᓂᒃ, ᑭᓯᐊᓂ ᑕᒪᓐᓇ 

ᐱᒻᒪᕆᕐᔪᐊᕌᓘᖕᒪᑦ.  

ᑕᒪᑦᑕᑦᑎᐊᖅ ᑕᐃᒪᐃᓕᐅᕆᐊᖃᖅᐳᒍᑦ, ᑕᒪᑦᑕᑦᑎᐊᕐᓗ ᐅᖓᓯᒌᒋᐊᖃᖅᐳᒍᑦ ᐊᕕᒃᓯᒪᓗᑕ, 

ᐊᑕᐅᑦᑎᒃᑯᑦ. ᑕᒪᓐᓇ ᐊᔾᔨᒌᒃᑎᑦᑎᓐᓇᙱᓚᖅ ᑕᐃᒃᑯᖑᖓ ᐅᓪᓗᓕᒫᖅ ᒪᓕᒃᖢᑎᒃ 

ᑕᐃᒪᓕᐅᖃᑦᑕᖅᑐᓄᑦ, ᖃᐅᑕᒫᑦᑎᐊᖅ, ᐃᓛᓯᒍᓪᓗ ᑕᐃᒪᐃᙱᑎᓪᓗᓯ. ᑕᒪᑕ ᐊᑐᓂᒃ ᓄᓇᓕᖕᓄᑦ 

ᑲᒪᒋᔭᒃᓴᖃᖅᐳᒍᑦ ᑲᑐᔾᔨᓗᑕᓗ ᐱᔭᒃᓴᖃᖅᖢᑕ. ᐊᖏᕐᕋᖅᓯᒪᓗᑕ ᐃᓅᓯᒃᓴᖃᖅᑎᑦᑎᓗᑕᓗ.  

 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᑉ ᓄᑖᙳᕆᐊᖅᑎᑕᖏᑦ 

ᐅᖃᐅᓯᖃᕈᒪᕗᖓ ᐅᓪᓗᒥ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑦᑎᓂᐊᕐᒪᑕ ᐊᑭᓕᕆᐊᖃᙱᑦᑐᒥᒃ 

ᖃᕆᑕᐅᔭᒃᑯᑦ ᓇᖕᒥᓂᖅ−ᖃᐅᔨᓴᕐᓂᐊᕐᓗᓂ ᐊᑐᖅᑕᐅᔪᓐᓇᖅᑐᒥᒃ ᑕᒪᑐᖑᖓ ᓄᕙᒡᔪᐊᕐᓇᖅ-

19−ᒧᑦ. ᑕᓐᓇ ᐊᑐᖅᑕᐅᔪᓐᓇᖅᑐᖅ ᐊᑐᒐᖕᓂᖅᑐᑯᖣᕗᖅ, ᒪᓂᒪᑎᑕᐅᓪᓗᓂ ᑕᒪᐃᓐᓄᑦ 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ, ᐱᔭᐅᔪᓐᓇᖅᖢᓂᓗ ᐅᑯᑎᒎᓇᖅ, ᓄᓇᕗᑦ ᒐᕙᒪᖓᑕ 

ᐃᑭᐊᖅᑭᕕᖓᓂ ᐅᕙᓂ, https://gov.nu.ca/health/information/covid-19-novel-

coronavirus.  

ᐱᔾᔪᑎᒋᔭᖓ ᑕᒪᑐᒪ ᓇᖕᒥᓂᖅ−ᖃᐅᔨᓴᕐᓂᕐᒧ ᐊᑐᖅᑕᐅᕙᒃᑑᑉ ᐱᑎᑦᑎᔪᒪᓂᐅᕗᖅ ᓄᓇᕗᒻᒥᐅᓂᒃ 

ᒫᓐᓇᑲᐅᑎᒋ ᑐᓴᓯᑲᐅᑎᒋᓐᓇᖅᑐᓂᒃ, ᖃᓄᐃᓕᐅᖁᔨᓂᕐᒥᒡᓗ, ᑕᒪᓐᓇ ᑐᙵᕕᖃᖅᑎᑕᐅᓪᓗᓂ 

ᓇᖕᒥᓂᖅᕝ−ᐅᖃᐅᓯᐅᓯᒪᔪᓂᒃ ᖃᓄᐃᓕᓯᒪᓂᐊᕐᒧᑦ ᖃᐅᔨᔾᔪᑎᓂᒃ, ᖃᖓᑦᑎᐊᓵᕐᓘᓐᓃᑦ 

ᓇᒧᙵᐅᓯᒪᓂᕐᒧᑦ ᑎᑎᕋᖅᓯᒪᔪᖁᑎᓂᒃ. ᑖᓐᓇ ᐊᑐᑕᐅᕙᒃᑐᖅ ᐃᑲᔪᕐᓂᐊᖅᐳᖅ ᓄᓇᕗᒻᒥᐅᓂᒃ 

ᖃᐅᔨᒪᓕᕐᓂᕐᒥᒃ ᐃᒻᒥᓂᒃ−ᐅᐸᒃᑕᐅᑦᑕᐃᓕᒪᑎᑦᑕᕆᐊᖃᕐᒪᖔᑕ, ᖃᑯᒍᓗ 

ᖃᐅᔨᑎᑦᑎᔭᕆᐊᖃᕐᒪᖔᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒥᒃ 

ᖃᐅᔨᒋᐊᕐᕕᐅᒃᑲᓐᓂᕈᒪᓗᑎᒃ ᖃᐅᔨᓴᖅᑕᐅᔪᒪᓗᑎᒡᓘᓐᓃᑦ.  

ᑖᓐᓇ ᐊᑐᖅᑕᐅᕙᒃᑐᖅ ᐃᑲᔪᕈᑕᐅᔪᒪᓪᓗᓂ ᑐᕌᖓᑎᑕᐅᕗᖅ ᐱᑕᖃᖅᐸᒌᖅᑐᓄᑦ 

ᐃᑲᔫᑕᐅᓂᐊᕐᓗᓂ, ᐃᓇᖏᖅᓯᔾᔪᑕᐅᙱᖦᖢᓂᓗ ᐃᓄᖕᓂ ᐅᖓᓯᒌᖃᑦᑕᐅᑎᔭᕆᐊᖃᕐᓂᕐᒥᒃ, 

ᓴᓗᒪᑦᑎᐊᕋᓱᒋᐊᖃᕐᓂᕐᒥᒡᓗ, ᓲᕐᓗ, ᐅᐊᓴᖅᐸᖕᓂᕐᒥᒃ ᖃᖓᙳᑐᐊᕌᖓᑦ. ᐃᓄᒋᐊᓂ 

ᑲᑎᖃᑎᒌᖕᓃᑦ ᓱᓕ ᐊᔪᖅᑎᑕᐅᕗᑦ, ᑕᒪᕐᒥᑦᑎᐊᕐᓗ ᐃᓄᐃᑦ ᐅᑯᓂᖓ ᓱᓕ ᒪᓕᒋᐊᓕᖕᓂᒃ 

ᒪᓕᐱᒋᐊᖃᖅᑎᑕᐅᔪᑦ. 

ᓄᓇᕗᒻᒥᐅᑦ ᐊᑐᕈᓐᓇᙱᑦᑐᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑯᑦ ᐊᑐᖅᑕᐅᔪᓐᓇᖅᑐᓂᒃ, ᑭᓯᐊᓂᓗ 

ᐃᓱᒪᒋᔭᖃᕐᓗᑎᒃ ᑕᑯᒃᓴᐅᑎᑦᑎᓂᕐᒥᒃ ᓄᕙᒡᔪᐊᕐᓇᖅ-19−ᒧᑦ ᖃᐅᔨᔾᔪᑕᐅᔪᓐᓇᖅᑐᓂᒃ, ᓲᓗ 

ᐆᓇᕐᓂᕐᒥᒃ, ᖁᐃᖅᓱᕐᓂᕐᓯᒃᒪ ᐊᓂᖅᓵᖅᑐᒡᒐᕐᓂᕐᒥᒡᓘᓐᓃᑦ, ᑎᓕᐅᖅᑕᐅᕗᑦ ᐅᕌᓚᖁᔭᐅᓪᓗᑎᒃ 

ᐅᕗᖓ ᓄᕙᒡᔪᐊᕐᓇᖅ-19−ᒥᒃ ᐱᔾᔪᑎᖃᕐᓗᓂ ᐅᖄᓚᕝᕕᐅᔪᓐᓇᖅᑐᒧᑦ, 1-888-975-8601−ᒧᑦ. 

ᐊᐱᕆᔪᓐᓇᕐᒥᔪᑎᑦᑕᐅᖅ ᖃᕆᑕᐅᔭᒃᑯᑦ ᐃᑭᐊᖅᑭᕝᕕᖕᒥᒃ ᐊᑐᕈᓐᓇᖅᑐᒥᒃ ᐱᔭᕇᖅᓯᓂᐊᖁᓗᒍ 

ᓇᖕᒥᓂᖅ−ᖃᐅᔨᓴᕐᓂᕐᒥᒃ ᐃᓕᖕᓂᒃ ᑭᒡᒐᖅᑐᐃᓗᓂ, ᐅᖃᐅᓯᖃᕕᒋᓗᒍᓗ 

ᓇᒧᙵᐅᖃᑦᑕᖅᓯᒪᓵᕐᓂᕐᓂᒃ, ᖃᓄᑐᐃᓐᓇᕐᓗ ᖃᐅᔨᔾᔪᑕᐅᔪᓐᓇᖅᑐᓂᒃ 

ᐃᒃᐱᒋᓯᒪᑐᐃᓐᓇᕆᐊᖃᖅᑕᕐᓂᒃ. 

ᐃᓚᒋᔭᐅᓪᓗᓂ ᓄᓇᕗᑦ ᒐᕙᒪᖓᑕ ᐱᓇᔪᖕᓂᕆᔭᖏᑕ ᓴᐳᔾᔨᓯᒪᔪᒪᓪᓗᑎᒃ ᓄᓇᕗᒻᒥᐅᓂᒃ 

ᖁᐊᖅᓵᕐᓇᑐᐃᓐᓇᕆᐊᓕᖕᒧᑦ ᓄᕙᒡᔪᐊᕐᓇᖅ-19−ᒧᑦ, ᓄᓇᕗᒻᒥ ᒐᕙᒪᒃᑯᑦ ᐱᓕᕆᕝᕕᖏᑦ 

ᐊᑐᓕᖅᑎᑦᑎᕗᑦ ᐅᑯᓂᖓ: 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑭᒍᑎᓕᕆᔩᑦ 

ᑐᐊᕕᕐᓇᖅᑐᑐᐊᑦ ᑭᒍᑎᓕᕆᔨᒧᑦ ᐱᓕᕆᐊᖑᖃᑦᑕᕐᓂᐊᖅᐳᑦ ᓄᓇᕗᒻᒥ ᓄᓇᓕᓕᒫᓂᑦ ᐊᓯᐊᓂᒃ 

ᑐᓴᖅᑎᑦᑎᔪᖃᒃᑲᓐᓂᓚᐅᙱᓐᓂᖓᓂ. 

ᐃᖃᓗᖕᒥᐅᑕᐅᒍᕕᑦ, ᑲᖏᖅᖠᓂᕐᒥᐅᑕᐅᒍᕕᑦ ᐃᖃᓗᑦᑑᑦᑎᐊᕐᒥᐅᑕᐅᒍᕕᓪᓘᓐᓃᑦ ᑭᒍᓯᕆᒻᒪᕆᒃᑯᕕᑦ 

ᐳᕕᓕᕐᓗᑎᓪᓘᓐᓃᑦ, ᖃᐅᔨᒋᐊᕈᓐᓇᖅᐳᑎᑦ ᑭᒍᑎᓕᕆᕝᕕᖕᓂᒃ ᐊᑖᓂ ᑎᑎᕋᖅᑕᐅᓯᒪᔪᓂᒃ ᐅᖃᐅᓯᕆᓗᒍᓗ 

ᐊᑲᐅᙱᓕᐅᕈᑎᒋᔭᐃᑦ. 

• ᐃᖃᓗᐃᑦ: ᐊᕕᒃᑐᖅᓯᒪᔪᓂ ᑭᒍᑎᓕᕆᓂᕐᒧᑦ ᐊᐅᓚᑦᑎᔨ ᕿᑭᖅᑕᓂ ᐋᓐᓂᐊᕕᖕᒥ ᐅᕙᓂ 867-

975-8600 ᓇᕿᒃᑲᓐᓂᕐᓗᒍ 6206 

• ᑲᖏᖅᖠᓂᕐᒥ ᐅᕙᓂ, 867-645-2776 

• ᐃᖃᓗᒃᑑᑦᑎᐊᒥ ᐅᕙᓂ, 867-983-4171 

ᐅᖄᓚᓗᑎᑦ ᑭᐅᔭᐅᙱᑉᐸᑦ, ᒪᓕᒡᓗᒋᑦ ᖃᓄᐃᓕᐅᖁᔨᔪᑦ ᓂᐱᓕᐅᖅᑕᐅᓯᒪᔪᒥ. 

ᑕᐃᑯᙵᐅᑦᑕᐃᓕᒋᑦ ᑭᒍᑎᓕᕆᕝᕕᖕᒧᑦ ᐃᓂᒃᓴᓕᐅᖅᑕᐅᓯᒪᕙᒌᙱᒃᑯᕕᑦ. ᐃᓄᐃᑦ ᑕᐃᑯᙵᐅᔪᑦ 

ᑭᒍᑎᓕᕆᕝᕕᖕᓄᑦ ᐃᓂᒃᓴᓕᐅᖅᑕᐅᓯᒪᕙᒌᙱᑦᑐᑦ ᑕᑯᔭᐅᖃᑦᑕᔾᔮᙱᑦᑐᑦ. 

ᐊᐱᕆᕙᑦᑎᒋᑦ ᑕᐃᑯᙵᐅᖃᑦᑕᖁᓪᓗᑎᑦ ᑕᑯᔭᐅᕝᕕᒃᓴᕐᓂ ᑭᖑᕙᙱᓪᓗᑎᑦ, ᑭᖑᕙᖅᑐᓂᒃ 

ᑲᒪᔪᓐᓇᙱᑐᐃᓐᓇᕆᐊᖃᕋᑦᑕ. 

ᑕᐃᒃᑯᓄᖓ ᐃᖃᓗᖕᒥᐅᑕᐅᙱᑦᑐᓄᑦ, ᑲᖏᖅᖠᓂᕐᒥᐅᑕᐅᙱᑦᑐᓄᑦ 

ᐃᖃᓗᒃᑑᑦᑎᐊᒥᐅᑕᐅᙱᑦᑐᓄᓪᓘᓐᓃᑦ ᑭᒍᓯᕆᓪᓚᕆᒃᑐᓄᑦ ᐳᕕᓕᖅᓯᒪᔪᓄᓪᓘᓐᓃᑦ, ᓄᓇᔅᓯᓐᓂ 

ᐋᓐᓂᐊᕕᓕᐊᕐᕕᓯ ᐅᖄᓚᕝᕕᒋᓗᒍ. 

ᑮᓇᐃᑦ ᒪᑐᐊᖅᓯᒪᔭᕆᐊᖃᖅᑎᑕᐅᓕᖅᑐᑦ ᖃᖓᑕᓲᒃᑯᑦ ᐊᐅᓪᓚᖅᑐᓄᑦ 

ᑲᓇᑕᐅᑉ ᒐᕙᒪᒃᑯᖏᑦ ᐱᖁᔨᒻᒪᑕ, ᑕᒪᕐᒥᑦᑎᐊᖅ ᖃᖓᑕᔪᑦ ᐱᓯᒪᓗᑎᒃ (ᐃᓚᖏᑦ ᓈᒻᒪᒋᔭᐅᔪᑦ 

ᖃᓄᐃᒋᔭᐅᙱᑦᑐᑦ) ᐲᖅᑕᐅᖃᑦᑕᕈᓐᓇᖅᑐᒥᒃ ᐃᓗᐊᖅᓴᐅᑎᓯᐅᑕᐅᙱᑦᑐᒥᒃ ᑮᓇᕐᒧ ᒪᑐᐊᖅᓯᓯᒪᔾᔪᑎᒥᒃ, 

ᑮᓇᕐᒧᓘᓐᓃᑦ ᐊᑐᖅᑕᐅᓂᐊᖅᑐᒥᒃ, ᖃᓂᐊᓂᒃ ᕿᖓᖓᓂᒡᓗ ᒪᑯᓯᓯᒪᔪᓐᓇᕐᓗᓂ, ᑲᓇᑕᒥᐅᓄᑦ 

ᒥᑦᑕᕐᕕᒋᔭᐅᔪᑎᒎᕐᓂᕐᒥᓂ, ᖃᖓᑕᓂᕐᒥᓂᓗ. ᑕᒪᓐᓇ ᑎᓕᓯᔾᔪᑕᐅᔪᖅ ᐊᑐᓕᕐᓂᐊᖅᐳᖅ ᓇᒡᒐᔾᔭ, ᐊᐃᕐᕆᓕ 

20, 2020 12-ᒧᐊᖅᐸᑦ ᕿᑭᖅᑖᓗᖕᒥᐅᑦ ᖃᐅᔨᓴᐅᑎᖓ ᒪᓕᒡᓗᒍ. 

https://www.gov.nu.ca/health/information/covid-19-novel-coronavirus
https://www.gov.nu.ca/
https://can01.safelinks.protection.outlook.com/?url=http%3A%2F%2Fbit.ly%2FGN-FB-INUK&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070751450&sdata=eVxPobp7K8%2F94aUHOLFBh3CPY2nFWw7w8g3oN0jocgA%3D&reserved=0

https://can01.safelinks.protection.outlook.com/?url=http%3A%2F%2Fbit.ly%2FGN-FB-FRE&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=1sp3zzcmtzkyCXc7VLxp1xQpX9U9XPO%2Bwq8zkQ1Oikw%3D&reserved=0

https://can01.safelinks.protection.outlook.com/?url=http%3A%2F%2Fbit.ly%2FGN-TWIT&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=uPyu6tcAlByuP%2FR0gvjYjWDoDlTicsL2AfsAJ93aHEI%3D&reserved=0


 

ᐅᓪᓗᒥᒧᑦ ᐊᖑᒻᒪᑎᓛᓂᒃ ᓄᕙᒡᔪᐊᕐᓇᖅ-19−ᒧᑦ ᑐᓴᖅᑕᐅᔪᒃᓴᓄᑦ ᓄᓇᕗᓪᓗ ᒐᕙᒪᖓᑕ ᐱᓕᕆᕝᕕᒋᔭᖏᑕ ᓄᑖᙳᕆᐊᖅᑎᑕᖏᓐᓄᑦ 

ᑕᒪᐃᑎᒍᑦ ᐅᖃᐅᓯᖅᑎᒍᑦ: https://www.gov.nu.ca/health/information/covid-19-novel-coronavirus; 

https://www.gov.nu.ca  

 

ᐃᓄᒃᑎᑐᑦ | ᖃᓪᓗᓈᑎᑐᑦ | 

ᐃᓄᐃᓐᓇᖅᑐᓐ | ᐅᐃᕖᑎᑐᑦ  

ᐃᓄᒃᑎᑐᑦ | ᖃᓪᓗᓈᑎᑐᑦ | 

ᐃᓄᐃᓐᓇᖅᑐᓐ | ᐅᐃᕖᑎᑐᑦ  

 

ᐊᐅᓪᓚᕐᓂᐊᖅᑐᖅ ᑖᒃᑯᓂᖓ ᐊᑐᕆᐊᖃᖅᑎᑕᐅᓕᖅᑐᓂᑦ ᑮᓇᕐᒧᑦ ᒪᑐᐊᖅᓯᒪᔾᔪᑎᒥᑦ 

ᐊᐅᓪᓚᕈᓐᓇᖅᑎᑕᐅᖃᑦᑕᔾᔮᖏᑦᑐᑦ. ᖃᐅᔨᒪᒋᔅᓯ ᑕᒪᒃᑯᐊ ᑮᓇᕐᒧᑦ ᒪᑐᐊᖅᓯᒪᔾᔪᑎᒋᔪᓐᓇᖅᑕᓯ 

ᐃᓗᐊᖅᓴᐃᔨᔅᓯᐅᑕᙱᒃᑲᓗᐊᖅᐸᑕ ᖃᓄᐃᙱᑦᑐᖅ. ᑮᓇᕐᒧᑦ ᒪᑐᐊᖅᓯᒪᔾᔪᑎᔅᓴᐅᔪᓐᓇᖅᑐᖅ ᖁᖓᓯᕈᐃᑦ 

ᐅᕙᓗ ᐊᓯᖏᑦ ᐊᔾᔨᒐᓚᖏᓐᓂᑦ ᖃᓄᐃᒋᔭᐅᙱᑦᑐᖅ. 

ᐅᓄᕐᓂᖏᑦ  

ᑲᑎᖦᖢᒋᑦ (ᑕᒪᕐᒥᑦᑎᐊᖅ ᐊᓂᑦᑕᐃᓕᔭᕆᐊᖃᖅᑐᓄᑦ ᐃᓂᖏᑦ) 

ᐊᐅᓪᓚᖅᓯᒪᔫᑉ ᖃᓄᐃᑦᑑᓂᖓ ᑐᔪᕐᒥᑎᑕᐅᔪᑦ ᐊᓂᑦᑕᐃᓕᒪᔪᓂ ᐄᐳᕈ 23-ᒥᑦ 

ᐱᒋᐊᖅᖢᓂ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᓯᒪᔪᓄᑦ 218 

ᑭᒃᑯᑐᐃᓐᓇᑦ 117 

ᑲᑎᖦᖢᒋᑦ 335 

ᐊᐅᓪᓚᖅᐸᒃᑐᑦ ᐅᑎᖅᑎᑕᐅᓂᖏᓐᓄᑦ ᖃᓄᐃᓕᖓᓂᖏᑦ: 

ᐊᐅᓪᓚᕐᕕᒃᓴᖓᑕ ᐅᓪᓗᐊ ᖃᔅᐅᓂᖏᑦ ᓄᑕᕐᓂᐊᖅᑐᑦ ᐅᐸᒃᑕᐅᑦᑕᐃᓕᒪᔪᓂᖔᕐᓗᑎᒃ 

ᐊᐃᕆᓕ 24 3 

ᐊᐃᕆᓕ 25 0 

ᐊᐃᕆᓕ 26  14 

ᐊᐃᕆᓕ 27 72 

 

ᐱᕕᒡᔪᐊᓂᒃ ᐃᖅᑲᓇᐃᔭᖅᑎᓂᒃ ᐱᔪᒪᔾᔪᑕᐅᔪᑦ 

ᐱᒋᐊᕐᖢᓂ ᐊᐃᐳᕈ 23−ᒥ, 691−ᓂᒃ ᑐᒃᓯᕋᖅᓯᒪᔪᖃᖅᐳᖅ, 514−ᖑᓂᖏᑦ ᐱᔭᕆᐊᖃᒻᒪᕆᒃᑐᓂᒃ 

ᐃᖅᑲᓇᐃᔭᖅᑎᒃ ᑐᒃᓯᕋᕈᑕᐅᓪᓗᑎᒃ. 

ᑐᒃᓯᕋᕈᑕᐅᓯᒪᔪᑦ ᖃᓄᐃᓕᖓᓂᖏᑦ # % 

ᐊᖏᖅᑕᐅᓯᒪᔪᑦ (ᐃᓚᖃᖅᐳᖅ ᐱᒻᒪᕆᐊᓗᖕᓂᑦ ᐱᒻᒪᕆᐅᓗᐊᙱᑦᑐᓂᒡᓗ) 568 82.2% 

ᐊᖏᕐᑕᐅᙱᑦᑐᑦ 87 12.6% 

ᐅᑕᖅᑭᔪᑦ 36 5.2% 

ᑲᑎᖦᖢᒋᑦ 691 100% 

ᑕᒪᐃᑎᒍᑦ ᐅᖃᐅᓯᖅᑎᒍᑦ: https://www.gov.nu.ca/health/information/covid-19-novel-coronavirus; 

ᒪᓕᒐᓕᕆᔨᒃᑯᓐᓂᑦ ᐱᔨᑦᑎᕋᐅᑎᑦ 

ᒪᓕᒐᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᓪᓗᐊᑕᕐᒥᒃ ᐋᖅᑭᒃᓱᐃᓂᐊᖢᑎᒃ ᓄᑖᒥᒃ 

ᑎᓕᓯᔾᔪᑕᐅᔪᒥᒃ ᐱᔾᔪᑎᖃᕐᓗᓂ ᓄᑖᒥᒃ ᑎᓕᓯᔾᔪᑕᐅᔪᒥᒃ ᐃᓅᖃᑎᒌᓂ ᐅᖓᓯᒌᒋᐊᖃᕐᓂᕐᒥ ᐃᓄᒋᐊᓪᓗ 

ᑲᑎᑉᐸᖕᓂᕆᔭᖓᓐᓂᒃ, ᖃᐅᔨᒪᑦᑎᐊᕈᒪᓂᕐᒧᑦ ᐅᖃᐅᓯᖅᑕᖏᑦ ᓇᓗᓇᙱᑦᑎᐊᕋᓗᐊᕐᒪᖔᑕ 

ᑐᑭᓯᓇᕐᓗᑎᒡᓗ, ᑕᐃᒪᐃᓐᓂᕐᒥᓂᓗ ᑐᕌᕆᔭᒥᓄᑦ ᓱᓖᓐᓇᕐᓗᑎᒃ. ᑖᓐᓇ ᓄᑖᖅ ᑎᓕᓯᔾᔪᑕᐅᔪᖅ 

ᐊᓕᓕᕐᓂᐊᖅᐳᖅ ᐅᓪᓗᑐᐃᓐᓇᖅ, ᐊᐃᕆᓕ 24, 2020-ᒥ 11:59−ᒧᐊᖅᐸᑦ ᐅᓐᓄᐊᒃᑯᑦ.  

ᐊᒻᒪᓗᒃᑲᓐᓂᖅᑕᐅᖅ, ᒪᓕᒐᓕᕆᔨᒃᑯᑦ ᐃᒪᓐᓇᐅᖁᔨᒐᓗᐊᖅᐳᑦ, ᐊᐱᖅᑯᑎᒃᓴᐃᑦ ᑭᐅᔾᔪᑕᐅᔪᓪᓗ ᐊᑖᓃᑦᑐᑦ 

ᑐᑭᓯᓇᖅᓯᑎᑦᑎᒃᑲᓐᓂᕐᓂᐊᖅᐳᑦ ᐃᑲᔪᕐᓗᑎᒡᓗ ᓄᓇᕗᒻᒥᐅᓂᒃ ᑐᑭᓯᐅᒪᑦᑎᐊᒃᑲᓐᓂᕐᓂᕐᒥᒃ ᐱᔾᔪᑎᒋᔭᖓᓂᒃ 

ᑕᒪᑐᒪ ᑎᓕᓯᔾᔪᑕᐅᓯᒪᔫᑉ.  

ᖃᖓᕐᑯᓪᓕ ᒪᓕᒐᕐᓂᒃ ᐊᑐᖅᑎᑦᑎᔨᒻᒪᕆᒃ ᐃᒡᓗᖕᓄᑦ ᑭᒃᑯᑐᐃᓐᓇᓪᓘᓐᓃᑦ ᐃᓂᒋᕙᒃᑕᖓᓄᑦ ᐃᓯᕈᓐᓇᖅᐸ? 

ᑎᓂᓯᔾᔪᑕᐅᔪᓂ ᓴᑭᖅᑭᑎᑕᐅᔪᓂᑦ ᐋᓐᓂᐊᖃᕐᓇᙱᑦᑐᓕᕆᔨᓪᓗᐊᑕᕐᒥᑦ, ᑐᑭᓯᓇᑦᑎᐊᖅᖢᓂ 

ᓇᓗᓇᐃᖅᓯᒪᕗᖅ ᐃᒡᓗᕐᔪᐊᕐᒧᑦ ᐊᖏᕐᕋᕆᔭᕐᓄᑦ, ᑖᓐᓇ ᐊᖏᕐᕋᕆᔭᐅᓪᓗᓂ",  ᐊᒻᒪᓗ ᑭᒃᑯᑐᐃᓐᓇᓄᑦ 

ᐅᐸᒃᑕᐅᔪᓐᓇᖅᐸᒃᑐᖅ, ᓲᕐᓗ ᓂᕿᓄᑦ ᓂᐅᕕᕆᐊᕐᕕᒃ.  

ᑖᒃᑯᑎᒎᓇᖅ ᑎᓕᓯᓯᒪᔾᔪᑕᐅᔪᑎᒍᑦ, ᑖᓐᓇ ᐋᓐᓂᐊᖃᕐᓇᙱᑦᑐᓕᕆᔨᓪᓗᐊᑕᖅ ᐱᑎᑦᑎᓯᒪᕗᖅ 

ᐊᑐᖅᑎᑦᑎᓪᓚᕆᖕᓂᕐᒧᑦ ᐱᓕᕆᔨᓂᒃ ᐱᔪᓐᓇᐅᑎᖃᖅᑎᖦᖢᒋᑦ ᐃᓯᕈᓐᓇᖅᑎᖦᖢᒋᑦ ᑭᒃᑯᑐᐃᓐᓇᓄᑦ 

ᐃᓂᒋᔭᐅᕙᒃᑐᓂᒃ ᐱᔪᓐᓇᐅᑎᖃᙱᒃᑲᓗᐊᕐᓗᑎᒃ, ᐊᑐᖅᑎᑦᑎᓪᓚᕆᒍᒪᓂᕐᒧᓪᓗ ᑕᐃᒪᐃᓕᐅᕈᑎᖃᕐᓗᑎᒃ.   

ᑭᓯᐊᓂᓕ, ᐊᖏᕐᕋᕆᔭᕐᓄᑦ ᑕᒪᓐᓇ ᐱᔾᔪᑎᖃᖅᐸᑦ, ᒐᕙᒪᒃᑯᑦ ᐃᓕᓴᖅᓯᓯᒪᑦᑎᐊᖅᐳᑦ ᐱᔪᓐᓇᐅᑎᖕᓂᒃ, 

ᒪᓕᒋᐊᖃᓪᓚᕆᖕᓂᖏᓐᓂᒡᓗ ᐊᑐᖅᑎᑦᑎᓪᓚᕆᖕᓂᕐᒧᑦ ᐱᓕᕆᔩᑦ ᐊᔪᕐᓇᙱᓐᓂᓕᒫᖓᒍᑦ 

ᐃᒃᐱᒋᔭᖃᑦᑎᐊᕐᓂᐊᖅᖢᑎᒃ ᑖᒃᑯᓂᖓ ᐱᔪᓐᓇᐅᑎᒋᔭᐅᔪᓂᒃ. ᒪᓕᒐᕐᓂᑦ ᐊᑐᖅᑎᑦᑎᔨ ᐅᑉᐱᕆᔭᖃᖅᐸᑦ 

ᐱᔾᔪᑕᐅᔪᓐᓇᖅᑐᒥᒃ ᐱᑕᖃᕐᓂᖓᓂᒃ ᐃᓯᕆᐊᖃᕐᓂᐊᕐᓗᓂ ᐃᒡᓗᖕᔪᐊᕐᓄᑦ, ᑕᐃᒪᓂ ᐃᓕᖕᓂᑦ 

ᐊᖏᖅᑕᐅᔭᕆᐊᖃᕋᔭᖅᐳᑦ, ᐅᕝᕙᓘᓐᓃᑦ ᐱᔪᓐᓇᐅᑎᑖᕐᓗᑎᒃ ᐃᖅᑲᖅᑐᐃᕕᓕᕆᔨᒃᑯᓐᓂᑦ.  

ᑭᒃᑯᑦ ᑕᒪᒃᑯᓂᖓ ᐊᑐᖅᑕᐅᓪᓚᕆᒋᐊᖃᖅᑐᓂᒃ ᐊᑐᖅᑎᑦᑎᓪᓚᕆᒍᓐᓇᖅᐸᑦ?  

ᐸᓖᓯᒃᑯᑦ ᖄᒃᑲᓐᓂᐊᒍᑦ, ᖃᐅᔨᒪᑦᑎᐊᕈᒪᓂᕐᒧᓪᓗ ᐊᔪᙱᓐᓂᖃᕋᓗᐊᕐᒪᖔᑦᑕ ᐊᑐᖅᑎᑦᑎᓪᓚᕆᖕᓂᕐᒥᒃ 

ᑐᐊᕕᖕᓇᖅᑐᓄᑦ ᑎᓕᓯᔾᔪᑕᐅᔪᓄᑦ, ᐋᓐᓂᐊᖃᕐᓇᙱᑦᑐᓕᕆᔨᓪᓗᐊᑕᖅ ᐱᔪᓐᓇᐅᑎᑖᖅᑎᑦᑎᓯᒪᕗᖅ 

ᑕᒪᐃᓐᓂᑦᑎᐊᖅ ᒪᓕᒐᕐᓂᒃ, ᒪᓕᒃᑎᑦᑎᔨᓂᒃ ᑎᓕᔭᐅᓯᒪᔪᓂᒃ ᐊᕕᒃᓯᒪᓂᐅᑉ ᒪᓕᒐᖏᑎᒍᑦ 

ᐊᔪᙱᓐᓂᖃᕐᓂᕐᒥᒃ ᐊᑐᖅᑎᑦᑎᓪᓚᕆᖕᓂᕐᒥᒃ ᑕᒪᒃᑯᓂᖓ ᑎᓕᔭᐅᓯᒪᔾᔪᑕᐅᔪᓂᒃ. ᐅᑯᐊᖑᓪᓗᑎᓪᓗ, 

ᓄᓇᓕᖕᓂ ᒪᓕᒐᕐᓂᒃ ᐊᑐᖅᑎᑦᑎᔩᑦ, ᐸᓖᓯᒋᔭᐅᔪᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᓄᑦ, ᐊᕙᑎᓕᕆᓂᕐᒧᑦ, 

ᐆᒪᔪᕐᓂᐊᖅᑏᓪᓗ.  

ᐃᒪᓐᓇᐅᒐᔪᒃᑑᒐᓗᐊᖅ, ᑖᒃᑯᐊ ᐱᓕᕆᔩᑦ ᐊᑐᖅᑎᑦᑎᓪᓚᕆᒍᓐᓇᖅᐸᒃᐳᑦ ᑭᓯᐊᓂ ᓇᖕᒥᓂᑦ ᐱᖁᔭᖁᑎᒥᓂᒃ. 

ᑭᓯᐊᓂᓕ, ᑕᒪᒃᑯᐊ ᑐᐊᕕᕐᓇᖅᑐᒧᑦ ᑎᓕᓯᔾᔪᑕᐅᔪᑦ ᐱᓕᑦᑎᕗᑦ ᑖᑦᑯᓂᖓ ᓴᙱᓂᒃᑲᓐᓂᕐᓂᒃ. 

https://www.gov.nu.ca/health/information/covid-19-novel-coronavirus
https://www.gov.nu.ca/
https://can01.safelinks.protection.outlook.com/?url=http%3A%2F%2Fbit.ly%2FGN-FB-INUK&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070751450&sdata=eVxPobp7K8%2F94aUHOLFBh3CPY2nFWw7w8g3oN0jocgA%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-FB-ENG&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070751450&sdata=%2F6xdtKQaX3YqlykBhu7VG0vOacoiY%2FEwsAZtSCh0XPY%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-FB-INUK&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=AXVjhTki7ZMdiHszS%2BSGh%2BFnsSnRvPaZRtPjmmTJtN0%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-FB-FRE&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=1sp3zzcmtzkyCXc7VLxp1xQpX9U9XPO%2Bwq8zkQ1Oikw%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-TWIT&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=uPyu6tcAlByuP%2FR0gvjYjWDoDlTicsL2AfsAJ93aHEI%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-TWIT&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=uPyu6tcAlByuP%2FR0gvjYjWDoDlTicsL2AfsAJ93aHEI%3D&reserved=0


 

ᐅᓪᓗᒥᒧᑦ ᐊᖑᒻᒪᑎᓛᓂᒃ ᓄᕙᒡᔪᐊᕐᓇᖅ-19−ᒧᑦ ᑐᓴᖅᑕᐅᔪᒃᓴᓄᑦ ᓄᓇᕗᓪᓗ ᒐᕙᒪᖓᑕ ᐱᓕᕆᕝᕕᒋᔭᖏᑕ ᓄᑖᙳᕆᐊᖅᑎᑕᖏᓐᓄᑦ 

ᑕᒪᐃᑎᒍᑦ ᐅᖃᐅᓯᖅᑎᒍᑦ: https://www.gov.nu.ca/health/information/covid-19-novel-coronavirus; 

https://www.gov.nu.ca  

 

ᐃᓄᒃᑎᑐᑦ | ᖃᓪᓗᓈᑎᑐᑦ | 

ᐃᓄᐃᓐᓇᖅᑐᓐ | ᐅᐃᕖᑎᑐᑦ  

ᐃᓄᒃᑎᑐᑦ | ᖃᓪᓗᓈᑎᑐᑦ | 

ᐃᓄᐃᓐᓇᖅᑐᓐ | ᐅᐃᕖᑎᑐᑦ  

 

ᖃᐅᔨᒪᑦᑎᐊᕈᒪᓂᕐᒧᑦ ᑕᐃᒃᑯᐊ ᐱᔭᒃᓴᖃᖅᑎᑕᐅᔪᑦ ᓴᐳᔾᔨᓯᒪᓂᕐᒥᒃ ᖃᓄᐃᙱᑦᑎᐊᕈᓐᓇᕐᓂᖏᓐᓂᒃ 

ᓄᓇᕗᒻᒥᐅᑦ ᐱᑐᐃᓐᓇᕆᐊᖃᕋᓗᐊᕐᒪᖔᑕ ᑕᒪᑐᒥᖓ ᐱᓕᕆᐊᒃᓴᒥᒃ, ᐱᑎᑕᐅᓂᐊᖅᑐᑦ ᑐᑭᓯᓇᑦᑎᐊᖅᑐᓂᒃ 

ᒪᓕᒋᐊᓕᖕᓂᒃ ᖃᓄᐃᓕᐅᖅᑎᐅᑎᑕᐅᓂᕐᒥᓄᑦ. 

ᐋᓐᓂᐊᖃᕐᓇᙱᑦᑐᓕᕆᔨᓪᓗᐊᑕᖅ ᔪᓐᓇᐅᑎᑖᖅᑎᑦᑎᓯᒪᕗᖅ ᑖᒃᑯᓂᖓ ᒪᓕᒐᕐᓂᒃ ᐱᓕᕆᔨᓂᒃ 

ᖃᔅᓯᑲᓪᓚᖕᓂᒃ ᐱᔾᔪᑎᖃᖅᖢᑎᒃ: 

• ᐸᓖᓯᒃᑯᑦ ᐊᑐᑐᐃᓐᓇᕆᐊᓖᑦ ᐸᓖᓯᑭᒃᓴᕐᓂᕐᒥᒃ ᑕᒪᓐᓇ ᓇᒧᙵᕈᓘᔭᖅᓯᒪᔪᖅ ᐋᓐᓂᐊᕐᓇᖅ 

ᐊᑐᕐᓂᖓᓂ ᐊᔪᑐᐃᓐᓇᕆᐊᖃᖅᖢᑎᒡᓗ ᑕᒪᑐᒥᖓ ᐱᓕᕆᐊᒃᓴᒃᑲᓐᓂᕐᓂᕐᒥᒃ ᐱᓕᕆᐊᖃᕆᐊᒃᓴᖅ; 

• ᑖᒃᑯᐊ ᐱᔪᓐᓇᐅᑎᖃᖅᑎᑕᐅᔪᑦ ᒪᓕᒐᖕᓂᒃ ᒪᓕᒃᑎᑦᑎᔩᑦ ᖃᐅᔨᒪᕙᒌᖅᐳᑦ  

ᐊᔪᕈᓐᓃᖅᓴᖅᓯᒪᓪᓗᑎᒡᓗ ᐊᑐᖅᑎᑦᑎᓪᓚᕆᖕᓂᕐᒥᒃ ᑲᔪᓯᔾᔪᑕᐅᕙᒃᑐᓂᒃ ᐊᕕᒃᓯᒪᓂᐅᑉ 

ᐅᑭᐅᖅᑕᖅᑐᒥ ᒪᓕᒐᖓᑎᒎᖓᔪᓂᒃ; 

• ᑕᒪᒃᑯᐊ ᑎᓕᓯᔾᔪᑕᐅᔪᑦ ᐊᒃᑐᖅᓯᕗᑦ ᐃᓯᕈᓐᓇᕐᓂᕐᒥᒃ ᐊᕕᒃᓯᓂᕐᒥ ᐅᑭᐅᖅᑕᖅᑐᒥ ᐃᓯᕈᓐᓇᕐᓂᕐᒧᑦ 

ᐊᓯᖏᓐᓄᓪᓗ ᓄᓇᒥ ᐱᓕᕆᐊᖑᕙᒃᑐᓄᑦ, ᑕᒪᒃᑯᓇᓂᓗ ᑕᒪᒃᑯᐊ ᐆᒪᔪᕐᓂᐊᖅᑏᑦ 

ᓯᕗᓪᓕᖅᐸᐅᒐᔪᒃᐸᒃᖢᑎᒃ ᖃᐅᔨᒋᐊᕐᕕᐅᖅᑳᖅᐸᒃᖢᑎᒃ; ᐊᒻᒪᓗ  

• ᓄᓇᓕᖕᓂ ᐱᖁᔭᕐᓂᑦ ᐱᓕᕆᕙᒃᑐᑦ ᐱᓕᕆᖃᑦᑕᖅᓯᒪᕗᑦ ᑐᓂᓯᕙᒃᖢᑎᒃ ᑐᓂᔭᐅᔭᕆᐊᖃᖅᐸᒃᑐᓂᒃ 

ᓄᓇᓖᑦ ᐱᖁᔭᕋᓛᖏᑎᒍᑦ , ᐃᓕᓴᕆᔭᐅᓪᓗᑎᒡᓗ ᑎᒥᐅᓂᖏᓐᓂᒃ ᐊᑐᖅᑎᑦᑎᓪᓚᕆᒍᓐᓇᖅᖢᑎᒃ 

ᓄᓇᕗᒻᒥ ᓄᓇᓕᖕᓂ.  

ᐋᓐᓂᐊᖃᕐᓇᙱᑦᑐᓕᕆᔨᓪᓗᐊᑕᖅ ᐱᓕᕆᖃᑎᖃᖅᐳᖅ ᐱᓕᕆᔨᓂᒃ ᐸᒡᓕᓯᒃᑯᓐᓂ, ᓄᓇᕗᑦ 

ᒐᕙᒪᒃᑯᖏᓐᓂ ᓄᓇᓖᓪᓗ ᕼᐋᒻᓚᖏᓐᓂ ᖃᐅᔨᒪᑦᑎᐊᕈᒪᒧᑦ ᐊᔾᔨᒌᓂᒃ ᑐᓴᖅᑎᑕᐅᖃᑦᑕᕋᓗᐊᕐᒪᖔᑕ 

ᐊᑐᖅᑎᑕᐅᖃᑦᑕᕋᓗᐊᕐᒪᐋᑕᓗ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ.  

ᖃᓄᐃᓕᐅᕆᐊᖃᖅᐳᖓ ᐃᓱᒫᓘᑎᖃᕈᒪ ᑕᒪᒃᑯᐊ ᑎᓕᓯᔾᔪᑕᐅᓯᒪᔪᑦ ᒪᓕᒃᑕᐅᙱᑉᐸᑕ?  

ᓄᓇᔅᓯᓐᓂ ᐸᓖᓯᓯ ᐃᑲᔪᕈᓐᓇᖅᐳᑦ ᐊᑐᖅᑕᐅᓪᓗᐊᖅᖢᑎᒡᓗ ᓯᕗᓪᓕᖅᐸᐅᓗᑎᒃ ᖃᐅᔨᒋᐊᕐᕕᐅᔪᓐᓇᕐᓗᑎᒃ. 

ᐃᓱᒫᓘᑎᖃᕈᕕᑦ, ᖃᐅᔨᒋᐊᕐᕕᒋᓗᒋᑦ ᓄᓇᔅᓯᓐᓂ ᐸᓖᓯᓯ. 

ᓯᕗᒻᒧᐊᖅᐸᓪᓕᐊᓂᑦᑎᓐᓂ, ᓇᐅᑦᑎᖅᓱᖅᓯᓐᓇᕐᓂᐊᖅᐳᒍᑦ, ᐊᓯᔾᔨᖅᓯᕙᒡᓗᑕᓗ, 

ᕿᒥᕐᕈᐊᖅᓯᒃᑲᓐᓂᖅᐸᒡᓗᑕᓗ ᑕᒪᒃᑯᓂᖓ ᑎᓕᓯᔾᔪᑕᐅᓯᒪᔪᓂᒃ ᑕᐃᒪᐃᑦᑕᕆᐊᖃᕌᖓᑦ.   ᐊᑐᖅᑕᕗᑦ 

ᓇᓕᒧᒃᓱᖅᑎᑕᐅᓂᐊᖅᐳᑦ ᐱᔭᕆᐊᓕᖕᒧᑦ ᐅᑖᕆᔭᕆᐊᖃᕐᓂᕐᒧᑦ ᓄᕙᒡᔪᐊᕐᓇᖅ-19−ᒥᒃ. ᐊᑐᕈᓐᓃᕈᑦᑕ 

ᑕᒪᑐᒪ ᐋᓐᓂᐊᕐᓇᖅᑑᑉ ᖁᐊᖅᓵᕐᓇᕐᓂᖓᓂᒃ, ᑕᐃᒪᐃᑦᑐᓂᒃ ᐊᑐᕆᐊᓕᖕᓂᒃ ᐊᑐᕆᐊᖃᔾᔭᔪᓐᓃᖅᐳᒍᑦ 

 

  

https://www.gov.nu.ca/health/information/covid-19-novel-coronavirus
https://www.gov.nu.ca/
https://can01.safelinks.protection.outlook.com/?url=http%3A%2F%2Fbit.ly%2FGN-FB-INUK&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070751450&sdata=eVxPobp7K8%2F94aUHOLFBh3CPY2nFWw7w8g3oN0jocgA%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-FB-ENG&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070751450&sdata=%2F6xdtKQaX3YqlykBhu7VG0vOacoiY%2FEwsAZtSCh0XPY%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-FB-INUK&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=AXVjhTki7ZMdiHszS%2BSGh%2BFnsSnRvPaZRtPjmmTJtN0%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-FB-FRE&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=1sp3zzcmtzkyCXc7VLxp1xQpX9U9XPO%2Bwq8zkQ1Oikw%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-TWIT&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=uPyu6tcAlByuP%2FR0gvjYjWDoDlTicsL2AfsAJ93aHEI%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-TWIT&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=uPyu6tcAlByuP%2FR0gvjYjWDoDlTicsL2AfsAJ93aHEI%3D&reserved=0


 

ᐅᓪᓗᒥᒧᑦ ᐊᖑᒻᒪᑎᓛᓂᒃ ᓄᕙᒡᔪᐊᕐᓇᖅ-19−ᒧᑦ ᑐᓴᖅᑕᐅᔪᒃᓴᓄᑦ ᓄᓇᕗᓪᓗ ᒐᕙᒪᖓᑕ ᐱᓕᕆᕝᕕᒋᔭᖏᑕ ᓄᑖᙳᕆᐊᖅᑎᑕᖏᓐᓄᑦ 

ᑕᒪᐃᑎᒍᑦ ᐅᖃᐅᓯᖅᑎᒍᑦ: https://www.gov.nu.ca/health/information/covid-19-novel-coronavirus; 

https://www.gov.nu.ca  

 

ᐃᓄᒃᑎᑐᑦ | ᖃᓪᓗᓈᑎᑐᑦ | 

ᐃᓄᐃᓐᓇᖅᑐᓐ | ᐅᐃᕖᑎᑐᑦ  

ᐃᓄᒃᑎᑐᑦ | ᖃᓪᓗᓈᑎᑐᑦ | 

ᐃᓄᐃᓐᓇᖅᑐᓐ | ᐅᐃᕖᑎᑐᑦ  

 

ᓄᓇᕗᒻᒥ ᓯᓚᑦᑐᖅᓴᕐᕕᒃ  

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᐃᓂᒋᔭᐅᔪᑦ ᒪᑐᓯᒪᐃᓐᓇᕐᓂᐊᖅᐳᑦ ᑕᒪᑐᒪᓂ ᐊᒥᐊᒃᑯᒥᒃ ᐃᓕᓐᓂᐊᕐᓇᒥ 

(2019/2020) ᑭᒃᑯᑐᐃᓐᓇᓄᑦ ᐃᓕᓐᓂᐊᖅᑎᓄᓪᓗ. 

ᓯᓚᑦᑐᖅᓴᕐᕕᖕᒥ ᐱᓕᕆᔩᑦ ᐱᓕᕆᐊᒃᓴᓄᓪᓗ ᐊᐅᓚᑦᑎᔩᑦ ᐃᖅᑲᓇᐃᔭᖃᑎᖃᖅᓯᒪᕗᑦ ᐃᓂᒋᔭᐅᔪᒥᒃ 

ᐃᓕᓐᓂᐊᖅᑎᓂᓪᓗ ᐋᖅᑭᒃᓱᐃᖃᑎᒌᒍᒪᓪᓗᑎᒃ ᐱᕙᒌᔭᖅᓯᒪᔪᓂᒃ ᐱᔭᕇᖅᓯᓂᐊᕐᓗᑎᒃ 2019-2020-ᒥᒃ 

ᐃᓕᓐᓂᐊᕐᓇᒧᑦ ᐊᕐᕌᒍᒋᔭᐅᔪᒥᒃ.  

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᓕᕆᖃᑎᖃᕐᓂᐊᖅᐳᖅ ᐃᓄᓕᕆᔨᒃᑯᓐᓂᒃ ᑮᓇᐅᓄᑦ ᐃᑲᔪᖅᑕᐅᕙᖕᓂᖏᓐᓄᑦ 

ᐃᓕᓐᓂᐊᖅᑎᑦ ᐊᐅᓚᑦᑎᔨᖏᓐᓄᑦ ᓇᓗᙱᑦᑎᐊᕈᒪᓂᕐᒧᑦ ᐃᓕᓐᓂᐊᖅᑎᓂᒃ ᐃᑲᔪᖅᑐᐃᕙᖕᓂᖅ 

ᑲᔪᓰᓐᓇᕋᓗᐊᕐᒪᖔᑦ ᑕᐃᒪᐃᑦᑕᕆᐊᖃᕐᓂᕐᒥᓄᑦ, ᓲᕐᓗ ᐃᒪᓐᓇ, ᐃᓕᓐᓂᐊᖅᑏᑦ 

ᐊᖏᕐᕋᕆᔭᒥᓄᙵᐅᑎᓪᓗᒋᑦ ᐃᓕᓐᓂᐊᖅᑏᓪᓗ ᑮᓇᐅᔭᑎᒍᑦ ᐃᑲᔪᖅᑕᐅᕙᖕᓂᖏᓐᓄᑦ. 

ᐃᓚᖏᑦ ᐱᓕᕆᐊᒃᓴᐃᑦ ᐅᐱᕐᙵᒥ ᐱᓕᕆᐊᖑᔪᒃᓴᐃᑦ ᑲᔪᓯᑎᑕᐅᓇᔭᖅᐳᑦ ᐊᓯᐊᒍᖔᖅ 

ᐊᑐᖅᑕᐅᔪᓐᓇᖅᑐᑎᒍᑦ (ᐊᔪᕈᓐᓃᖅᓴᕐᓂᕐᒧᑦ ᑲᑎᑕᐅᓯᒪᔪᑦ ᓇᒃᓯᐅᔾᔭᐅᓗᑎᒃ ᐃᓕᓐᓂᐊᖅᑎᓄᑦ ᖃᕆᑕᐅᔭᒃᑯᑦ 

ᒪᓂᒪᑎᑦᑎᔪᖃᕐᓗᓂ, ᐱᓕᕆᐊᒃᓴᖅᑕᖃᕐᓗᓂ ᐊᑐᖅᑐᒥᒃ ᓄᓇᓕᖕᓂ ᐊᑐᖅᑕᐅᔪᓐᓇᖅᑐᓂᒃ). 

ᐃᓚᖏᑦ ᐱᓕᕆᐊᒃᓴᐃᑦ ᒪᓂᒪᑎᑕᐅᕙᒃᐳᑦ ᐃᓕᓐᓂᐊᕐᓂᕆᔭᐅᔪᒥᑦ ᐱᔭᕇᖅᓯᓯᒪᔾᔪᑕᐅᓪᓗᑎᒡᓗ 

ᐊᒥᓲᓂᖅᓴᓂᒃ ᐊᔪᕈᓐᓃᖅᓴᒐᒃᓴᓂᒃ ᐱᔭᐅᔭᕆᐊᓕᖕᓂᒃ.  ᐃᓕᓐᓂᐊᖅᑏᑦ ᐱᓂᐊᖅᑐᑦ ᓇᓗᓇᐃᒃᑯᑕᕐᒥᒃ 

ᑕᒪᓐᓇᓗ ᑐᙵᕕᖃᖅᑎᑕᐅᓗᓂ ᐱᓕᕆᐊᓄᑦ ᐱᔭᕇᖅᑕᐅᓯᒪᔪᓄᑦ ᒫᑦᓯ 17, 2020−ᒥ (ᓲᕐᓗ ᐅᑯᐊᒃᒪ, 

ᓯᓚᑦᑐᖅᓴᕐᕕᖕᒥ ᑐᙳᕕᒋᔭᐅᕙᒃᑐᑦ ᑎᑎᕋᕐᕕᖕᒥᓗ ᐊᐅᓚᑦᑎᓂᕆᔭᐅᕙᒃᑐᒧᑦ). 

ᓅᑎᑕᐅᑎᖏᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐊᓂᒍᐃᓃᑦ ᐃᓕᓐᓂᐊᕐᓂᕐᒧᓪᓗ ᓇᒧᙵᖅᑎᑕᐅᓂᖏᑦ 

ᓯᑎᐱᕆᒧᑦ. ᐃᓕᓐᓂᐊᖅᑏᑦ ᐊᓂᒍᐃᔪᑦ ᓱᓕ ᐱᓇᔭᖅᑐᑦ ᐊᓂᒍᐃᔾᔪᑎᒥᒃ ᐃᓕᓐᓂᐊᕐᓂᕐᒧᑦ, ᐱᕚᓪᓕᕈᑎᒥᒃ 

ᓇᓗᓇᐃᒃᑯᑕᕐᒥᒡᓘᓐᓃᑦ. ᖁᕕᐊᓱᖃᑎᒌᖕᓂᐅᓇᔭᖅᑐᑦ ᑕᒪᒃᑯᓄᖓ ᒫᓐᓇ ᕿᒥᕐᕈᐊᖅᑕᐅᕙᓪᓕᐊᕗᑦ. 

ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ: 

ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᓄᖅᑲᖅᑎᑦᑎᓚᐅᑲᒃᐳᑦ ᖃᐅᔨᓴᖅᑐᓕᕆᓂᕐᒧᑦ ᐃᑲᔪᖅᑐᐃᓂᕆᕙᒃᑕᑦᑎᓐᓂᒃ. 

ᑭᒃᑯᑐᐃᓐᓇᓄᑦ ᐅᐸᒃᑕᐅᔪᓐᓇᕐᓂᖏᑦ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᖃᐅᔨᓴᖅᓯᕙᖕᓂᕐᒧᑦ ᐃᓂᒋᔭᖏᑦ 

ᐃᖃᓗᖕᓂ, ᐊᕐᕕᐊᕐᒥ, ᐃᒡᓗᓕᖕᒥ, ᑲᖏᖅᖠᓂᕐᒥ, ᐃᖃᓗᒃᑑᑦᑎᐊᒥᓗ ᐃᓱᓕᑦᑕᖅᑎᑕᐅᓂᐊᖅᐳᑦᑕᐅᖅ. 

ᓄᓇᕗᒻᒥ ᖃᐅᔨᓴᖅᑎᒃᑯᑦ ᓂᕐᔪᑎᓂᒃ ᖁᐱᕐᕈᖃᖅᑐᖅᓯᐅᖅᐸᖕᓂᕐᒧᑦ ᐱᓕᕆᐊᕆᕙᒃᑕᖓᑦ ᐃᖃᓗᖕᓂ 

ᑲᔪᓯᓂᐊᖅᑐᖅ.   

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᕗᙵᕐᓗᑎᑦ  https://arcticcollege.ca/ 

 

 

ᓄᓇᕗᒻᒥᐅᑦ ᖃᓄᐃᙱᑦᑎᐊᕈᓐᓇᕐᓂᖏᑦ ᑕᒪᑦᑕᑦᑎᐊᖅ ᑲᒪᒋᔭᒃᓴᕆᕙᕗᑦ! ᐳᐃᒍᖅᑕᐃᓕᒋᑦ: ᐊᒡᒐᑎᑦ 

ᐅᐊᓴᖅᐸᒡᓗᒋᑦ ᖄᕆᔭᐅᔪᓪᓗ, ᐊᑐᖅᐸᒡᓗᑎᒃ ᑭᒃᑯᑐᐃᓐᓇᓂᒃ ᖃᓂᒃᓴᓗᐊᖅᑕᐃᓕᒪᓂᕐᒥᒃ, ᓈᓚᒃᐸᒡᓗᑎᓪᓗ 

ᐅᖃᐅᔾᔪᐃᔾᔪᑕᐅᔪᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᓂᑦ, ᐊᖏᕐᕋᖅᓯᒪᕙᒡᓗᑎᒡᓗ ᖃᓂᒪᔭᕌᖓᕕᑦ.  

https://www.gov.nu.ca/health/information/covid-19-novel-coronavirus
https://www.gov.nu.ca/
https://can01.safelinks.protection.outlook.com/?url=http%3A%2F%2Fbit.ly%2FGN-FB-INUK&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070751450&sdata=eVxPobp7K8%2F94aUHOLFBh3CPY2nFWw7w8g3oN0jocgA%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-FB-ENG&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070751450&sdata=%2F6xdtKQaX3YqlykBhu7VG0vOacoiY%2FEwsAZtSCh0XPY%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-FB-INUK&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=AXVjhTki7ZMdiHszS%2BSGh%2BFnsSnRvPaZRtPjmmTJtN0%3D&reserved=0
https://can01.safelinks.protection.outlook.com/?url=http%3A%2F%2Fbit.ly%2FGN-FB-FRE&data=02%7C01%7CAPetru%40GOV.NU.CA%7C15fbe4e038a8481b8d0d08d7cc10285d%7C72ebbe777a8049bd8767a19d08ab746c%7C0%7C0%7C637202242070761443&sdata=1sp3zzcmtzkyCXc7VLxp1xQpX9U9XPO%2Bwq8zkQ1Oikw%3D&reserved=0

